MINUTI  

KAMRA TAD-DEPUTATI

IL-ĦDAX-IL PARLAMENT

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 21

It-Tlieta, 27 ta' Novembru, 2012.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fit-3:12 p.m. 

L-Onor. Tonio Borg, Viċi Prim Ministru u Ministru tal-Affarijiet Barranin ippreseda.

PREŻENTI

L-Onor. Chris Agius; l-Onor. Philip Mifsud; l-Onor. Charles Mangion; l-Onor. Jason Azzopardi (Ministru għall-Kompetizzjoni Ġusta, Negozji Żgħar u l-Konsumatur) (Membru nominat mill-Prim Ministru); u l-Onor. Charles Buhagiar (Membru nominat mill-Kap tal-Oppożizzjoni) kienu preżenti. 

MINUTI

Il-Minuti tal-Laqgħa Nru. 20 li saret fit-3 ta’ Ottubru, 2012, kienu konfermati.

RIŻOLUZZJONI DWAR TRASFERIMENT TA’ PROPRJETÀ (Soċjetà Filarmonika Santa Katerina u Soċjetà Filarmonika Leone)
Il-Ministru Jason Azzopardi, ressaq din ir-riżoluzzjoni: 

“Billi hija l-politika tal-Gvern li jippromwovi s-sehem fil-qasam soċjali ta’ għaqdiet volontarji, il-Gvern tar-Repubblika ta’ Malta bi ħsiebu jagħti proprjetajiet lill-clubs u assoċjazzjonijiet b’titlu ta’ kera jew ċens temporanju, il-proprjetajiet kif inhuma deskritti aħjar fl-abbozzi ta’ ftehim imqiegħda fuq il-Mejda tal-Kamra tad-Deputati għaż-żmien, bil-kera jew ċens, u taħt il-kundizzjonijiet li jinsabu fl-istess abbozzi;

U billi huwa maħsub fil-paragrafu (d) tas-subartikolu (1) tas-artikolu 3 tal-Kapitolu 268, Att dwar it-Trasferiment ta’ Artijiet tal-Gvern, li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment;

U billi huwa xieraq li t-trasferimenti fuq imsemmija jsiru skont riżoluzzjoni speċjali tal-Kamra tad-Deputati;

Għalhekk huwa b’dan riżolut illi:

Il-proprjetajiet li jinsabu:

i. Erba’ xelters tal-gwerra fiż-Żurrieq (Soċjetà Filarmonika Santa Katarina);

ii. Sit b’bini fuqu fir-Rabat Għawdex (Soċjetà Filarmonika Leone)

Kif deskritti aħjar fl-abbozzi tal-ftehim li jinsabu fuq il-Mejda tal-Kamra tad-Deputati jiġu mogħtija b’titlu ta’ kera jew ċens temporanju lill-clubs u assoċjazzjonijiet, imsemmija għaż-żmien, għall-iskop u skont il-pattijiet u kundizzjonijiet imsemmija fl-istess abbozzi.”.

Wara diskussjoni qasira li fiha ġew iċċarati xi punti dwar il-kuntratt, iċ-Chairman għadda sabiex ipoġġi l-mistoqsija fuq ir-riżoluzzjoni. Din għaddiet b’mod unanimu u għalhekk, skond Kapitlu 268 tal-Liġijiet ta’ Malta, din kellha tiġi riferita lill-Kamra għall-vot mingħajr diskussjoni.

RIŻOLUZZJONI DWAR TRASFERIMENT TA’ PROPRJETÀ (Malta Fairs and Convention Centre)

Il-Ministru Jason Azzopardi, ressaq din ir-riżoluzzjoni: 

“Illi wara sejħa għall-proposti magħmula mill-Ministeru għall-Iżvilupp Urban u Toroq f’Diċembru 2006, għall-għotja b’ċens ta’ art f’Ta’ Qali biex tiġi żviluppata bħala Multi-Use Exhibition and Convention Centre, il-kumpanija Malta Fairs and Convention Centre Ltd (MFCC) kienet meqjusa li għamlet l-aħjar offerta biex isir dan il-proġett;

U billi l-Gvern tar-Repubblika ta’ Malta bi ħsiebu jagħti b’ċens lil Malta Fairs and Convention Centre Limited proprjetà f’Ta’ Qali, kif inhi deskritta aħjar fl-abbozz ta’ ftehim imqiegħed fuq il-Mejda tal-Kamra għaż-żmien ta’ ħamsa u sittin (65) sena, biċ-ċens u taħt il-kundizzjonijiet li jinsabu fl-istess abbozz;

U billi huwa maħsub fil-paragrafu (d) tas-sub-artikolu (1) tas-artikolu 3 tal-Kapitolu 268 Att dwar it-Trasferiment ta’ Artijiet tal-Gvern, li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment;

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati;

Għalhekk huwa b’dan riżolut li l-proprjetà f’Ta’ Qali kif deskritta aħjar fl-abbozz tal-ftehim li jinsab imqiegħed fuq il-Mejda tal-Kamra tiġi mogħtija b’ċens lil Malta Fairs and Convention Centre Limited, għaż-żmien, għall-iskop u skont il-pattijiet u kundizzjonijiet imsemmija fl-istess abbozz.”.

Wara diskussjoni dwar il-kuntratt ippreżentat mar-riżoluzzjoni li fiha ħa sehem ukoll is-Sur Eman Schembri, Direttur Ġenerali fid-Dipartiment tal-Artijiet, il-Ministru għall-Kompetizzjoni Ġusta, Negozji Żgħar u l-Konsumatur ippropona dawn l-emendi:
“A”  Fl-aħħar tal-artikolu 11 tal-kuntratt għandhom jidħlu l-kliem “Government reserves in its favour the right of laudemium if a transfer of the emphyteutical site takes place”.

“B”  Fil-bidu tal-artikolu 12 tal-kuntratt għandhom jidħlu l-kliem “Without prejudice to article 11”.

“C”  Fit-tieni linja tal-artikolu 13 tal-kuntratt għandhom jitneħħew il-kliem “in (i) any transfer of the emphyteutical site in whole or in part; and (ii)”.

“D”  Fit-tieni linja tal-artikolu 13 wara l-kelma “laudemium” għandhom jiżdiedu dawn il-kliem “which laudemium shall be equivalent to the sum of payable Ground Rent at the time and not as abated in clause 1b”.
“E”  Minflok paragarafu (vi) ta’ artiklu 22 għadu jidħol dan il-paragrafu li ġej:

“(vi) if the emphyteuta fails to honour clause (iv) hereof or fails to submit an application for the full development permit of the project to MEPA within 12 months from the date of this deed”.

Il-Ministru ppropona wkoll din l-emenda verbali:

F’artiklu 5, wara l-kliem “document letter” għandha tidħol l-ittra “A”. 

Iċ-Chairman imbagħad għadda sabiex ipoġġi l-mistoqsija fuq l-emendi kif proposti.

L-emenda “A” għaddiet nem.con.
L-emenda “B” għaddiet nem.con.

L-emenda “C” għaddiet nem.con.

L-emenda “D” għaddiet nem.con.

L-emenda “E” għaddiet nem.con.

Wara, iċ-Chairman poġġa l-mistoqsija fuq ir-riżoluzzjoni kif emendata.  Din għaddiet b’mod unanimu u għalhekk, skond Kapitlu 268 tal-Liġijiet ta’ Malta, din kellha tiġi riferita lill-Kamra għall-vot mingħajr diskussjoni.

RAPPORT ANNWALI TAL-UFFIĊĊJU NAZZJONALI TAL-VERIFIKA GĦAS-SENA 2011 U ESTIMI FINANZJARJI TAL-UFFIĊĊJU NAZZJONALI TAL-VERIFIKA GĦAS-SENA 2013

Kopja tar-Rapport Annwali u Stqarrijiet Finanzjarji kif ukoll kopja tal-Estimi Finanzjarji kienu diġà ġew ċirkolati lill-Membri tal-Kumitat.

Il-Kumitat  stieden lis-Sur Anthony C. Mifsud, Awditur Ġenerali, jieħu parti fil-Kumitat sabiex ikunu jistgħu jsirulu xi mistoqsijiet jew osservazzjonijiet dwar ir-rapport u  l-estimi.

Ir-Rapport Annwali u l-Estimi Finanzjarji ġew approvati unanimament.

Il-Kumitat qabel ukoll li ċ-Chairman jippreżenta mozzjoni fil-Parlament fejn jirrikkmanda lill-Kamra sabiex tapprova dak li kien deċiż fil-Kumitat.

Fil-5:07 p.m. il-Kumitat aġġorna għal data u b’aġenda li tiġi komunikata aktar tard.

